
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ 
ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Անհրաժեշտությունը. Հայաստանի Հանրապե​տության կառավարության 2016 թվականի ապրիլի 21-ի № 410-Ն որոշմամբ հաստատ​ված կարգի պահանջների համաձայն՝ երկրորդ կարգի զինհաշմանդամ Մարտիրոս Խաչիկի Քոչարյանի բուժումը Մեծ Բրիտանիայի Լոնդոն քաղաքի բուժհաստատությունում կազմակերպելու նպատակով՝ ՀՀ առողջապահության նախարարի 2016թ. մայիսի 10-ի թիվ 18-Ն հրամանով ստեղծված մասնագիտական հանձնաժողովի կողմից տրվել է դրական եզրակացություն (կցվում է) այն չորս փուլով անցկացնելու համար, ինչի կապակցությամբ 2022 թվականի հունիսի 30-ի ՀՀ Կառավարության N 991-Ն որոշմամբ հատկացվել է 67,303.0 հազար ՀՀ դրամ: Անհրաժեշտ է անհապաղ կազմակերպել երկրորդ կարգի զինհաշմանդամ Մ..Քոչարյանի բուժման չորրորդ փուլը շարունակելու գործընթաց և Հայաստանի Հանրապետության պաշտպանության նախարարությանը հատկացնել 37,342.7 հազար ՀՀ դրամ
2. Ընթացիկ իրավիճակը և խնդիրները. Զինվորական ծառայության ընթացքում պարտականությունները կատարելիս վնասվածք ստացած Մարտիրոս Խաչիկի Քոչարյանը բուժումը՝ համաձայն ՀՀ առողջապահության նախարարի 2016թ. մայիսի 10-ի թիվ 18-Ն հրամանով ստեղծված մասնագիտական հանձնաժողովի կողմից տրված է դրական եզրակացության, ստանում է  Մ եծ Բրիտանիայի Թագավորության Լոնդոն քաղաքի «King Edward VII's» անվան հոսպիտալում: Բուժումն իրականացվում է չորս փուլով՝ յուրաքանչյուր փուլից հետո անցնելով վերականգնման շրջան: 2023 թվականի հոկտեմբերի 7-ից մինչև 2024 թվականի փետրվարի 8-ը Մ. Քոչարյանը անցել է բուժման երրորդ փուլը, որի ընթացքում կատարվել է առնանդամի գլխիկի ձևավորում և հետվիրահատակ ճողվածքի պլաստիկա, ինչպես նաև՝ ստենոզացված բուլբար միզածորանի ռևիզիա: Կատարված վիրահատության, միջամտությունների, ինչպես նաև Մ. Քոչարյանի տվյալ ժամանակահատվածում կեցության ծախսերը գերազանցել են 2022 թվականի հունիսի 30-ի ՀՀ Կառավարության N 991-Ն որոշմամբ հատկացված գումարը 17,282.7 հազար ՀՀ դրամով:  Մ. Քոչարյանի բուժման չորորդ փուլը, որի ընթացքում կատարվելու է միզածորանի փակում, ինչպես նաև առնանդամի փչվող պրոթեզի տեղադրում, նախատեսվում է իրականացնել հուլիս-օգոստոս ամիսների ընթացքում և այն կկազմի մոտ 20,060.0 հազար ՀՀ դրամ՝ ներառյալ ճանապարհածախսը և կեցության ծախսերը: 
Երկրորդ կարգի զինհաշմանդամ Մ..Քոչարյանի բուժման երրորդ փուլի ավարտին գոյացած գերածախսը փոխհատուցելու, ինչպես նաև բուժման չորրորդ փուլը Մեծ Բրիտանիայի Թագավորության Լոնդոն քաղաքի «King Edward VII's» անվան հոսպիտալում կազմակերպելու համար անհրաժեշտ է 37,342.7 հազար ՀՀ դրամ: 
Հիմք ընդունելով ՀՀ կառավարության 21.04.2016թ. N 410-Ն որոշմամբ հաստատված կարգի 16-րդ կետի պահանջները՝ ՀՀ կառավարության պահուստային ֆոնդից ՀՀ պաշտպանության նախարարությանն է հատկացվելու 37,342.7 հազար ՀՀ դրամ, որը ՀՀ պաշտպանության նախարարության կողմից փոխանցվելու է Մարտիրոս Քոչարյանի բանկային հաշվեհամարին:

3. Տվյալ բնագավառում իրականացվող քաղաքականությունը. Որոշման նախագիծը կապված է ՀՀ կառավարության 18.08.2021թ. N 1363-Ա որոշմամբ հաստատված ՀՀ կառավարության ծրագրի 1.3 պաշտպանության ոլորտ, Զինված ուժերի բարեփոխումներ բաժնի 5-րդ կետի պահանջների ապահովման հետ, ի դեմս` զինծառայողների և նրանց ընտանիքների սոցիալական երաշխիքների բարձրացման, պատերազմի հետևանքներն իրենց վրա կրող զինծառայողների սոցիալական և առողջապահական ծրագրերին նոր թափ հաղորդելուն:
4. Կարգավորման նպատակը և բնույթը. Մարտիրոս Խաչիկի Քոչարյանի՝ Մեծ Բրիտանիայի Թագավորության Լոնդոն քաղաքի «King Edward VII's» անվան հոսպիտալում բուժման ծախսերը, կեցության և ճանապարհածախսը վճարելու նպատակով որոշման նախագծով առաջարկվում է ՀՀ պաշտպանության նախարարության կողմից իրականացվող «1204. Ռազմաբժշկական սպասարկում և առողջապահական ծառայություններ» ծրագրի «11004. Դեղորայքի տրամադրում զորամասային և հոսպիտալային օղակներում բուժօգնություն ստացողներին» միջոցառման շրջանակներում 2024թ. հաստատված նախահաշիվների և կնքված պայմանագրերի գների տարբերության հետևանքով առաջացած տնտեսված ֆինանսական միջոցները ուղղել «1204. Ռազմաբժշկական սպասարկում և առողջապահական ծառայություններ» ծրագրի «12001. Հայաստանի Հանրապետությունից դուրս՝ զինծառայողի բժշկական օգնության ծառայություններ» միջոցառմանը:
5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2024 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը բխում է ՀՀ կառավարության 18.08.2021թ. N 1363-Ա որոշմամբ հաստատված ՀՀ կառավարության ծրագրի 1.3 պաշտպանության ոլորտ, Զինված ուժերի բարեփոխումներ բաժնի 5-րդ կետի պահանջներից:
8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
